
OHIKO UDAL OSOKO BILKURAREN AKTA

Bilera-zenbakia: 2025IPLE00Q7
Eguna: 2025-05-27

Ordua: 19:00 — 19:08

Tokia: Udaletxeko areto nagusia

Bertaratuak

o Xabier Urdangarin LaSa ........cc.uueeiiiiiiiiiie et Astigarragako EH Bildu
o Ainara Vazquez MartiNeZ ...........cooocuuiiii i Astigarragako EH Bildu
o Naroa Del Orden OtEroO .........ooii i Astigarragako EH Bildu
o Aitor Guemes O1arbide ...........ooiiiiiiiiii Astigarragako EH Bildu
o Joseba llari Etxeberria CalVo ..........oocuuiiiiiiiiiiiiie e Astigarragako EH Bildu
o Andoni Gartzia ArrUabarrEna ............oooiiiiiiieee e Astigarragako EH Bildu
o Estibaliz Neira Martinez ...........ccueiiiiiiiii e Astigarragako EH Bildu
o Beatriz Lasagabaster 1Zagirre .........ccccooiiiiiiiii i Astigarragako EH Bildu
o Maria Otaegi VEIBZ ......c.eeeeiiiee e Astigarragako EAJ-PNV
LI a1 Te T Ko 1U b= T g LAY =1 F= 1= oo RSP Astigarragako EAJ-PNV
o PatXi SUAIEZ PErez ........ccooiiiiiiiiiiii s Udal talde euskal sozialistak

Bertaratu ez direnak

e Manex Aldalur Beldarrain ..............coooiiiiiiiiiiiiie e Astigarragako EAJ-PNV
o  Olaia Pastoriza SANTOS .........c.ueiiiiiiiiiiiii e Astigarragako EAJ-PNV
Idazkaria

- Kontxi Urdampilleta Santamaria

Aztergaiak

1.- 2025eko maiatzaren 6ko akta onartzea.

2.- 2026ko herriko jai-egunaren izendapena.

3.- Astigarragako harrera-etxeetara sartzeko prozedura eta funtzionamendu arautegiaren aldaketa.
4.- Kale izendegi proposamena.

5.- Informazio, galdera eta eskariak.

Esan-eginak eta erabakiak

1.-

2025eko maiatzaren 6ko akta onartzea.

Andoni zinegotzia abstenitu egin da aurreko bileran egon ez zelako, gainerakoek, berriz, alde bozkatu dute.
Beraz, akta onartu egin da.

2.- 2026ko herriko jai-egunaren izendapena.

Alkateak azaldu du erkidegoko 2026ko jai egunak argitaratu direla EHAANn eta orain udalari dagokiola

herriko jai eguna izendatzea. Aipatu du normalean Santa eguna izendatzen dela jai eguntzat, Santio eguna
jai izaten delako, baina aurten biak jai direnez, proposatu dela uztailaren 24 izendatzea.

Jarraian, Antolaketa batzorde informatiboaren irizpen hau aurkeztu du onartua izan dadin:
Bakarra.- Uztailaren 24a izendatzea 2026ko herriko jai eguna.

Bozkatzera ekin zaio, eta irizpena onartu da aho batez.

3.- Astigarragako harrera-etxeetara sartzeko prozedura eta funtzionamendu arautegiaren aldaketa.

Alkateak araudia aldatu beharraren arrazoiak eman ditu eta aldaketaren nondik norakoak azaldu ondoren,
Ongizatea batzorde informatiboaren irizpen hau aurkeztu du onartua izan dadin:

Lehena.- Hasierako izaeraz onartzea “Astigarragako harrera-etxeetara sartzeko prozedura eta
funtzionamendu arautegia’ren aldaketa.

Bigarrena.- Toki Araubidearen oinarriak arautzen duen 7/1985 Legearen 49. artikuluan
xedatutakoarekin bat etorriz, jendeaurrean jartzea 30 egun balioduneko epean.

Jarraian bozkatzera ekin zaio, eta irizpena onartu da aho batez.

4.- Kale izendegi proposamena.

Alkateak kale izendegia aldatu beharraren arrazoiak eman ditu, eta Lurraldea batzorde informatiboaren
irizpen hau aurkeztu du onartua izan dadin:

Bakarra.- Astigarragako plan orokorreko HEU 7.2 Ipintza-Gurutzegain unitateko eraikinaren bi
atariei Santio zeharra 8a eta 8b zenbakiak ematea, eta Santio zeharra 8 zenbakia duen udal
kiroldegia, orain Santio zeharra 6 zenbakia ematea.

Jarraian bozkatzera ekin zaio, eta irizpena onartu da aho batez.

5.- Informazio, galdera eta eskariak.

a.- Kontu orokorra

Alkateak azaldu du maiatzaren 20an kontuen batzorde berezia egin zela kontu orokorra aurkezteko, eta
horrek aldeko txostena eman zuenez, jendaurrean dagoela eta ondoren ekarriko dela udal osoko bilkurara,
egokitzat bada onartzeko.

b.- Tokiko gobernu batzarrak esleitutako kontratuak eta onartutako dirulaguntzak.

Alkateak azaldu du egin berri den tokiko gobernu batzarren hiru zerbitzu-kontratu esleitu direla (Gizarte eta
hezkuntza arloan eta arlo psikosozialean esku hartzeko zerbitzua eta gizarte larrialdiei erantzuna emateko
arreta psikologikoaren bi loteak eta Erriberako publikoaren arreta) eta berri bat jarri dela martxan
(Erriberako zerbitzu tekniko-eszenikoa, aurrekoa hutsik gelditu baita).

Dirulaguntzei dagokionez, adierazi du onartu direla dirulaguntza lerro baten oinarriak (euskara
ikastekoarena), eta bi dirulaguntza izendun (Txirriskla eta Danak Bat taldeena).

c.- Ekaina eta uztaileko udal osoko bilkura eta tokiko gobernu batzarren egutegia

Alkateak adierazi du ekaina eta uztaileko batzorde, tokiko gobernu batzarra eta udal osoko bilkuren ohiko
bileren datak aldatuko direla, eta horren berri ere eman dela arratsaldean egin den tokiko gobernu
batzordean.

Azaldu du ekainean batzorde informatiboak 24an izango direla eta tokiko gobernu batzarra eta udal osoko

bilkura uztailaren 1ean; eta uztailean, berriz, batzordeak 15ean eta tokiko gobernu batzarra eta udal osoko
bilkura 22an. Gainera, adierazi du ekainaren 10ean ez ohiko tokiko gobernu batzarra egingo dela.

Alkateak bilkura amaitutzat eman du, eta nik, ldazkariak eztabaidatua eta erabakitakoa jasota gera dadin
honako agiria egin dut.

Astigarragan, 2025eko maiatzaren 27an.

Kontxi Urdampilleta Santamaria
Ordezko udal-idazkaria

